
PERNYATAAN PERIBADI 
 
 
 
 

‘Eksplorasi Variasi Tumbuhan Malar Hijau Dalam Mewujudkan Kelestarian 

Persekitaran Kampus Sultan Azlan Shah, Universiti Pendidikan Sultan Idris (UPSI)’ 

merupakan sebuah reka bentuk landskap moden yang mempunyai pengumpulan dan 

pemeliharaan pelbagai jenis tumbuhan. Taman ini berinspirasikan taman botani yang 

menekankan kepelbagaian flora dan fauna dengan reka bentuk moden. Taman botani 

merupakan sebuah taman, biasanya dibuka kepada orang ramai, di mana pelbagai jenis 

tumbuhan ditanam untuk tujuan saintifik dan pendidikan. Taman ini akan mengandungi 

pelbagai jenis flora dan juga fauna serta elemen-elemen reka bentuk moden. Sebagai 

contoh, konservatori/rumah hijau, botanical pavilion dan sebagainya. Pengkarya 

berharap reka bentuk landskap ini dapat memberi kesan kepada alam sekitar yang 

mampan dan sekaligus memberi kesedaran kepada masyarakat mengenai pemuliharaan 

tumbuhan. Taman yang berasaskan alam semula jadi ini diharapkan dapat menjadikan 

UPSI sebagai kampus dalam taman. Selain itu juga dapat mewujudkan jenis 

persekitaran pemulihan yang khusus dan juga mempunyai fungsi sosial yang relevan 

untuk menggalakkan gaya hidup yang lebih mampan dalam masyarakat semasa. 



v  

ABSTRAK 
 
 
 
 

Kajian ini telah dipilih untuk mengkaji tentang “Eksplorasi Variasi Tumbuhan Malar 

Hijau Dalam Mewujudkan Kelestarian Persekitaran Kampus Sultan Azlan Shah, 

Universiti Pendidikan Sultan Idris (UPSI)”. Kajian ini dijalankan bertujuan untuk 

mengkaji elemen dalam reka bentuk landskap berkonsepkan kelestarian semulajadi 

dalam persekitaran kampus, menghasilkan cadangan reka bentuk landskap dengan 

merangkumi 5 fasa iaitu analisis dan inventori tapak cadangan, kajian visual, kajian 

konsep, penghasilan pelan induk dan penghasilan model 3D dan membangunkan 

sebuah model 3D reka bentuk landskap berkonsepkan kelestarian semula jadi dalam 

persekitaran kampus berdasarkan tema yang diberikan. Kajian ini akan menggunakan 

kaedah kajian studio, kaedah kajian lapangan, kaedah pengumpulan data dan analisis 

data. Pengkarya berharap melalui penulisan ini, ia dapat membawa perubahan yang 

positif kepada warga UPSI mengenai keindahan kelestarian tumbuh-tumbuhan yang 

wujud di persekitaran kampus. 

BAB 1 
 
 
 
 
 
 

PENGENALAN 
 
 
 
 
 
 
 
 

Pengenalan 
 
 
 

Bab ini akan membincangkan secara ringkas mengenai latar belakang kajian yang 

berkaitan dengan reka bentuk landskap ‘Eksplorasi Variasi Tumbuhan Malar Hijau 

Dalam Mewujudkan Kelestarian Persekitaran Kampus Sultan Azlan Shah, Universiti 

Pendidikan Sultan Idris (UPSI)’. Selain itu, bab ini juga menerangkan mengenai 

penyataan isu, objektif kajian, persoalan kajian, garis panduan projek, signifikan 

kajian dan carta perbatuan penyelidikan dan praktis studio. 

 
 
 

1.1 Latar Belakang Kajian 
 

Kursus Projek Tahun Akhir MSR3996 merupakan kursus wajib yang perlu diambil 

oleh semua pelajar tahun akhir Ijazah Sarjana Muda Pendidikan Seni dengan kepujian 

(ISMP Seni). Kursus ini berfokus kepada pengetahuan penyelidikan studio ke dalam 

proses penghasilan penyelidikan. Seterusnya, kursus ini juga memerlukan mahasiswa 

dan mahasiswi tahun akhir ISMP Seni untuk menterjemah aspek-aspek pengetahuan 

dan pengumpulan maklumat menerusi konsep pembelajaran sepanjang hayat dengan 

menjelaskan perkembangan kreativiti dalam kajian berasaskan portfolio. Seramai 95 

mahasiswa dan mahasiswi ISMP Seni melibatkan diri dalam pameran akhir secara 

bekerjasama dan menunjukkan nilai-nilai keperibadian intelektual dan kreativiti 

masing-masing. Tema bagi Projek Tahun Akhir pelajar A221 ditentukan oleh 

pensyarah penyelia studio masing-masing. Oleh itu, bagi studio reka bentuk landskap 

yang diselia oleh Dr. Azlin Iryani binti Mohd Noor tema yang diberikan ialah 100 

tahun UPSI-education-public art park-sustainable ecosystem. 

 
 
 
 

1.2 Isu / permasalahan Kajian 
 

Pengkarya ingin mengupas isu kajian alam sekitar yang memberi implikasi terhadap 

flora, fauna dan masyarakat majmuk menerusi reka bentuk landskap berinsipirasikan 

taman botani bagi membantu kesedaran terhadap kelestarian dengan lebih efektif. 

Alam sekitar merupakan faktor penting dalam menentukan kesejahteraan dan kualiti 

hidup manusia. Menurut Samsudin et.al (2022), perkembangan pesat tamadun 

manusia terhadap dunia sains dan teknologi ini menyebabkan manusia leka dalam 

menjalankan tanggungjawab memelihara alam sekitar. Masyarakat hari ini 

terutamanya generasi muda sudah mula terkesan daripada aktiviti tersebut. Selain itu, 

pandemik yang melanda negara juga merupakan salah satu penyumbang kepada 

masalah alam sekitar. “The Covid-19 pandemic has made things worse. More than 10 

million single-use face masks are disposed of every day, intensifying the environmental 

impact and threatening our rich biodiversity.” (Fadly Bakhtiar, 2021). 

Dalam kajian ini, pengkarya menekankan konsep vegetation di dalam model 

3D reka bentuk landskap ‘Eksplorasi Variasi Tumbuhan Malar Hijau Dalam 

Mewujudkan Kelestarian Persekitaran Kampus Sultan Azlan Shah, Universiti 

Pendidikan Sultan Idris (UPSI)’. Menurut Eddy van der Maarel dan Janet Franklin, 

2013, vegetation boleh ditakrifkan sebagai sistem tumbuh-tumbuhan yang tumbuh 

secara spontan. Oleh itu, pengkarya membuat keputusan untuk mengkaji jenis-jenis 

tumbuhan konservatif untuk diletakkan di dalam model. Salah satu elemen yang ada 

di dalam model 3D tersebut adalah konservatori di mana ia merupakan tempat 

penyimpanan tumbuh-tumbuhan yang terpelihara termasuklah tumbuhan ubatan dan 

herba. Melalui model yang dipamerkan ini, pengunjung boleh menimba pelbagai ilmu 

mengenai tumbuh-tumbuhan konservatif sambil mengasah pemikiran kreatif dan 

inovasi mereka. 

Alam dan ilmu tidak dapat dipisahkan kerana melalui alam, pengetahuan 

berkembang. Alam semula jadi juga diperkaya dengan aplikasi pengetahuan yang baik. 

Pengkarya membuat keputusan untuk menghasilkan taman yang berkonsepkan hijau 

serta memberi impak kelestarian terhadap tumbuhan serta para pengunjung. Konsep 

“Universiti Dalam Taman” merupakan inisiatif yang baik bagi membangunkan pusat 

pembelajaran dan rujukan bagi biodiversiti, fenologi, etnobotani, biologi haiwan dan 

tumbuhan termasuklah spesies yang terdapat di Malaysia. Melalui inisiatif ini, warga 

UPSI bukan sahaja dapat tempat untuk melepaskan tekanan, malah dapat juga 

memperoleh pengetahuan mengenai pelbagai spesies tumbuh-tumbuhan yang ada di 

dalam taman ini. 

1.3 Objektif Kajian 
 

Terdapat tiga objektif yang telah diketengahkan dalam kajian ini antaranya ialah: 
 

1.3.1 Mengkaji elemen dalam reka bentuk landskap berkonsepkan kelestarian 

semulajadi dalam persekitaran kampus. 

1.3.2 Menghasilkan cadangan reka bentuk landskap dengan merangkumi 5 fasa 

iaitu analisis dan inventori tapak cadangan, kajian visual, kajian konsep, 

penghasilan pelan induk dan penghasilan model 3D. 

1.3.3 Membangunkan sebuah model 3D reka bentuk landskap berkonsepkan 

kelestarian semula jadi dalam persekitaran kampus berdasarkan tema yang 

diberikan. 

 
 
 
 

1.4 Persoalan Kajian 
 

Terdapat tiga persoalan yang telah diketengahkan dalam kajian ini antaranya ialah: 
 

1.4.1 Apakah elemen dalam reka bentuk landskap berkonsepkan kelestarian 

semulajadi dalam persekitaran kampus? 

1.4.2 Bagaimanakah penghasilan cadangan reka bentuk landskap dengan 

merangkumi 5 fasa iaitu analisis dan inventori tapak cadangan, kajian 

visual, kajian konsep, penghasilan pelan induk dan penghasilan model 3D 

dijalankan? 

1.4.3 Bagaimanakah sebuah model 3D reka bentuk landskap berkonsepkan 

kelestarian semula jadi dalam persekitaran kampus berdasarkan tema yang 

diberikan. 

1.5 Signifikan Kajian 
 

Melalui kajian ini, penghasilan model “Eksplorasi Variasi Tumbuhan Malar Hijau 

Dalam Mewujudkan Kelestarian Persekitaran Kampus Sultan Azlan Shah, Universiti 

Pendidikan Sultan Idris (UPSI)” dapat memberi impak kepada masyarakat terutamanya 

warga Universiti Pendidikan Sultan Idris (UPSI). Hal ini dikatakan demikian kerana 

UPSI telah menyambut usianya yang ke-100. "Sambutan 100 tahun sangat bermakna 

kerana menghamparkan kenangan dan sumbangan warga institusi pendidikan tersohor 

ini sejak zaman SITC, MPSI, IPSI dan sehingga ke era UPSI. Sepanjang empat era itu, 

ramai tokoh kepemimpinan, kebahasaan, kesusasteraan, keusahawanan kesukanan serta 

kesukarelawanan dilahirkan, sekali gus mengharumkan nama institusi yang dikenali 

sebagai Ibu Kandung Suluh Budiman ini," (Prof Datuk Dr Md Amin Md Taff, 2022). 

Bagi melihat Anak Kandung Suluh Budiman berjaya dan melihat anak-anak 

murid mereka mencapai kejayaan yang lebih tinggi adalah satu pencapaian yang besar 

buat pihak UPSI. UPSI sudah melakukan yang terbaik untuk melahirkan graduan yang 

berfikiran kritis, inovatif, bijak dan berkebolehan tinggi dalam kepimpinan. Hal ini 

secara tidak langsung dapat menyediakan graduan UPSI dalam dunia pekerjaan yang 

semakin kompetitif. 100 tahun SITC – MPSI – IPSI – UPSI, memberi peluang kepada 

semua lapisan masyarakat dan rakyat Malaysia merenung sejarah, meraikan pencapaian 

pendidikan semasa kita, dan membayangkan masa depan UPSI untuk generasi akan 

datang. Pengkarya berharap pengunjung taman “Eksplorasi Variasi Tumbuhan Malar 

Hijau Dalam Mewujudkan Kelestarian Persekitaran Kampus Sultan Azlan Shah, 

Universiti Pendidikan Sultan Idris (UPSI)” dapat mencipta kenangan, mengimbau 

nostalgia dan menghargai sejarah pembentukan UPSI. 

Konsep kampus dalam taman yang dilakukan ini dapat menunjukkan hubungan 
 

akrab di antara peranan dan fungsinya sebagai pengajian tinggi dalam persekitaran 

taman yang segar. Tumbuhan juga dapat membantu menjimatkan tenaga dengan 

menggunakan reka bentuk semula jadi. Bukan sahaja tumbuhan yang sedia ada 

menggunakan sumber dengan cekap, malah tumbuh-tumbuhan baharu boleh ditambah, 

dialihkan atau dialih keluar untuk memanfaatkan ruang dengan sebaik-baiknya. 

Terdapat beberapa jenis tumbuhan yang ada di taman ini, antaranya ialah pokok 

teduhan, tanaman penutup bumi, tanaman dalam air, tanaman malar hijau, tanaman 

hiasan, tanaman sayuran, tanaman herba, dan banyak lagi. 

Tambahan pula, sesetengah tumbuhan dianggap sebagai sumber khasiat yang 

penting, dan akibatnya, sesetengah tumbuhan dicadangkan untuk sifat perubatannya. 

Halia, teh hijau, kacip fatimah, tongkat ali dan misai kucing adalah antara tumbuh- 

tumbuhan yang ada di taman ini. Susulan taman yang berinspirasikan taman botani ini 

pengkarya juga berharap warga UPSI menikmati sebuah lokasi atau tempat yang 

spesifik apabila mereka mempunyai tekanan kerja bagi melepaskan stres dan hadapi 

hidup di kampus dengan lebih tenang. 

 
 
 

1.6 Metodologi Kajian 
 

Metodologi kajian merupakan salah satu cara untuk mendapatkan maklumat. Melalui 

kajian ini, pengkarya menggunakan kaedah kajian lapangan, kaedah pengumpulan data 

dan analisis data. Pengkarya menjalankan analisis visual di persekitaran kawasan Kuala 

Lumpur iaitu, River of Life, Pasar Seni, Masjid Jamek, Taman Botani Perdana. Selain 

itu, pengkarya juga membuat kajian analisis tapak dan inventori pada tapak kajian yang 

dipilih iaitu di Dewan Tuanku Canselor, UPSI. Seterusnya, pengkarya juga membuat 

kajian pustaka iaitu buku, surat khabar, jurnal dan artikel. Sumber daripada internet 

juga digunakan bagi mendapatkan maklumat mengenai reka bentuk landskap 

“Eksplorasi Variasi   Tumbuhan   Malar   Hijau   Dalam   Mewujudkan   Kelestarian 
 

Persekitaran Kampus Sultan Azlan Shah, Universiti Pendidikan Sultan Idris (UPSI)”. 
 
 
 

1.6.1 Kaedah Praktis Studio Dalam Penghasilan Model Reka Bentuk Landskap 
 

Dalam kajian ini, pengkarya menggunakan reka bentuk kajian yang berasaskan praktis 

studio dalam penghasilan reka bentuk landskap. Kaedah kajian ini diperkenalkan oleh 

Sullivan di mana kajian ini dijalankan melalui aktiviti refleksi, kontekstual dan reflektif 

menerusi tinjauan pendekatan konteks isu, komponen isu dan interpretasi isu. 

 
 
 
 
 
 

1.7 Carta Perbatuan 
 

Carta Perbatuan adalah sejenis carta bar yang digunakan untuk mempamerkan jadual 

projek secara visual. Ia digunakan dalam aktiviti pengurusan projek untuk memaparkan 

aktiviti projek, tugas dan peristiwa terhadap masa. Carta ini menerangkan berkenaan 

dengan proses pelaksanaan penhasilan karya mengikut tempoh dan masa yang telah 

ditetapkan iaitu selama 20 minggu. Berikut merupakan carta perancangan yang 

dirancang yang bermula dari minggu satu sehingga minggu dua puluh: 

 
 

PERKARA MINGGU 

1 2 3 4 5 6 7 8 9 10 11 12 13 14 15 16 17 18 19 2 
 

0 

Pemilihan atau 

penentuan tema 

dan   isu   kajian 

bersama 
 

penyelia. 

                    

Proses pencarian 
 

idea. 

                    

Proses 

pemilihan tema, 

isu kajian serta 

idea yang 

digunakan. 

                    

Proses mencari 
 

projek rujukan. 

                    

Proses 

pengumpulan 

sumber idea. 

                    

Proses 

pemilihan idea 

dan lakaran. 

                    

Membuat pelan 
 

analisis tapak. 

                    

Membuat pelan 
 

konsep. 

                    

Penilaian FYP 

pertama oleh 

penyelia dan 
 

penilai dalaman. 

                    

Eksperimentasi 
 

bahan/media. 

                    

Proses 
 

pemilihan pelan 

konsep.                     

Penulisan FYP                     

Penilaian FYP 

ke-2 oleh 

penyelian dan 
 

penilai dalaman. 

                    

Melukis pelan 

asas mengikut 

skala. 

                    

Membuat 

lakaran awal 

pelan induk 
 

(master plan) 

                    

Mock up                     

Mewarna pelan 
 

induk 

                    

Menghasilkan 

model Reka 

Bentuk 

Landskap 

                    

Menyiapkan 

model 

sepenuhnya. 

                    

Penulisan FYP                     

Pra pameran 
 

oleh penyelia 

dan penilai 

dalaman. 

Portfolio FYP                     

Persiapan 
 

pameran FYP. 

                    

Pengumpulan 

peralatan 

pameran. 

                    

Penghantaran 

model ke dewan 

SITC menaiki 

kereta 

                    

Majlis 

Perasmian 

Pameran 

Artchemist. 

                    

Penilaian Akhir 

FYP oleh 

penyelia. 

                    

Penilaian Akhir 

FYP oleh penilai 

luar. 

                    

Penilaian Akhir 

FYP oleh penilai 

dalaman. 

                    

Majlis penutup 

pameran 

Artchemist dan 

dinner FYP 

                    

Sesi fotografi 
 

model Reka 

Bentuk 

Landskap untuk 

dimasukkan ke 

dalam buku 

katalog FYP 

                    

Mengemas dan 

membersihkan 

ruang pameran 

dan 

penghantaran 

karya  kembali 

ke   studio 

menaiki    lori 

UPSI 

                    

Penghantaran 

penulisan FYP 

ke Myguru 

                    

Penghantaran 

tesis berjilid 

kepada 

penyelaras. 

                    

 
 

Rajah 1 : Carta Perbatuan 




